
QORTI TAL-MAGISTRATI (GHAWDEX)
GURISDIZZJONI SUPERJURI
SEZZJONI GENERALI

MAGISTRAT DOTTOR BRIGITTE SULTANA

LL.D., LL.M. (CARDIFF), ADV. TRIB. ECCL.
MELIT.

[lum, il-Hamis, 27 ta” April 2023

Rikors Guramentat numru: 44/2021 BS

Carmelo Attard; Josephine Ellul; Emanuel Attard;
Victor Attard; Elizabeth Elkhiate; Joseph Sacco;
Giorgina Sacco; Marthese Mizzi; Sonia Maria Xuereb;

Paul Ciappara; Josephine Azzopardi;
Angela Grima u Maryanne Ciappara

Joseph Attard

I1-Qorti;
Rat ir-rikors guramentat tal-atturi illi ppremettew:

1. ILLI l-esponenti huma lkoll legatarji tal-mibki
Anthony sive Anton Feli¢c Attard u dan skont 1-ahhar
testament tal-istess Anthony sive Feli¢c Attard redatt

min-Nutar Dottor Enzo Refalo tad-9 ta’ Marzu 2018 fil-
11:15am. Kopja tat-testment jinsab mehmuz u
mmarkat bhala DOK “CA 17;

2. ILLI l-istess testament jappunta lill-konvenut Joseph
Attard bhala ezekutur testamentari, kif ukoll bhala
eredi universali wara li jitgassmu l-bosta legati li halla
l-mibki Anton Feli¢ Attard skont l-istess testment;

3. ILLI l-legatarji hawn esponenti thalla lilhom b’titolu
ta’ legat f'zewgt istanzi permezz tal-Artikoli tmienja u
ghaxra tal-istess testament;

4. ILLI l-artikolu tmienja tat-testament su-citat, it-
testatur jelenka li ged ihallu bhala legat lit-tfal ta” ohtu
l-mejta Rita Ciappara u allura l-esponenti f'din il-
kawza lil Maryanne Ciappara, Pawlu Ciappara,
Josephine sive Joyce Azzopardi, Sonia Maria Xuereb u
Angele Grima s-somma ta’ hamest elef ewro (€5,000)
kull wiehed, lit-tfal tal-mejjet huh Feli¢ Attard, ergo’ I-
esponenti Charles Attard, Josepine Ellul, Emmanuel
Attard, Victor Attard u Elizabeth Elkhiate s-somma
b’legat ta’ tlett elef ewro kull wiehed (€3,000), lit-tfal
ta” ohtu Carmela Sacco ergo’ I-esponenti Joseph Sacco,
Marthese Mizzi u Giorgina Sacco s-somma ta’ tlett elef
ewro kull wiehed (€3,000). It-testatur fl-istess Artiklu
jhalli b’legat lit-tfal tal-ezekutur li izda ma humiex
parti f'din il-kawza odjerna;

5. ILLI permezz tal-istess testament hawn mehmuz t-
testatur ihalli b’legat iehor, kwalunkwe flus u
investimenti li jibga” wara li jigu mhallsa I-legati kollha
msemmija fl-artikoli precedenti, in kwantu ghall-parti
minn hamsa indiviza (1/5) lil ohtu Nina Attard li
mhux parti f'din il-kawza, in kwantu ghall-parti minn



Rikors Guramentat nru 44/2021 BS

hamsa indiviza (1/5) lil ohtu Carmela Sacco bis-
sostituzzjoni volgari ta” wliedha, liema Carmela Sacco
mietet u allura s-sehem huwa dovut lill-esponenti
Joseph Sacco, Marthese Mizzi u Giorgina Sacco, in
kwantu ghall-parti minn hamsa indiviza (1/5) lil ulied
l-mejta ohtu Rita Ciappara u allura lill-esponenti
Maryanne Ciappara, Pawlu Ciappara, Josephine sive
Joyce Azzopardi, Sonia Maria Xuereb u Angele Grima,
, [sic] in kwantu ghall-parti minn hamsa indiviza (1/5)
lil ulied Feli¢ Attard, ergo’ I-esponenti Charles Attard,
Josephine Ellul, Emmanuel Attard, Victor Attard u
Elizabeth Elkhiate, in oltre [sic] t-testatur halla in
kwantu ghall-parti minn hamsa indiviza (1/5) lill-
konvenut Joseph Attard bis-sostituzzjoni vulgari ta’
wliedu;

6. ILLI wara l-mewt tal-mibki Anthony sive Anton Feli¢
Attard, l-ezekutur tramite n-Nutar Josianne Mifsud u
d-dokument mehmuz u mmarkat bhala Dok “CA 2”
ried jghaddi lil-legatarji hawn esponenti I-ammont i t-
testatur halla lill-legatrji [sic] skont 1-Artiklu tmienja
biss tat-testment u dan minghajr ma ta’ [sic] ebda
rendikont tal-assi li kellu t-testatur sabiex l-legatarji
jkunu mgharrfa u jkollhom l-informazzjoni li I-legat
imholli lilhom ged jigi mqgassam skont x-xewqa tat-
testatur;

7. ILLI sussegwentament Il-esponenti interepellaw
permezz ta’ bosta ittri bonarji u anke ittra uffi¢jali
sabiex jaghti rendikont ta” kif 1-ezekutur wasal ghas-
somma minnu indikata 1i bazikament kienet biss s-
somma msemmija fl-artikolu tmienja tat-testment;

8. ILLI l-konvenut u l-ezekutur tat-testment baqa’
jirrifjuta li jaghti rendikont tal-assi li kellu l-mibki

Antin Feli¢ Attard u minflok beda jghid li l1-esponenti
ghandhom r-rghiba u li ma huma kunenti b’xejn. L-
ezekutur hawn esponenti dejjem irrifjuta li jaghti 1-
informazzjoni necessarja jew inkella ta’ nofs
informazzjoni;

ILLI sussegwentament [i]l-konvenut Joseph Attard
ipprezenta sensiela ta’ ¢cedoli ta” depozitu b’ammonti
differenti fil-konfront tal-esponenti. Illi fl-istess ¢edoli
hemm somma verjuri ghal dak li gie offrut lill-
esponenti u liema somma la qatt giet offruta lill-
esponenti u wisq anqas inghata rendikont u b’hekk I-
istess ¢edoli huma intempestivi u abbuzivi;

10. ILLI ghalhekk l-esponenti ma kellhom ebda ghazla

ohra ghajr li jintavolaw din il-kawza odjerna;

Talbu lil Din I-Onorabbli Qorti:

1.

Tistabillixi I-gid kollu li kellu t-testatur Anthony sive
Anton Feli¢ Attard fil-mument ta” mewtu u tordna
anke permezz ta’ perit nominat mill-istess Qorti li jsir
rendikont ta” kif kellu jitqassam il-gid tat-testatur
skont l-legati msemmija;

Tordna lill-konvenut ihallas l-imsemmija legati lill-
esponenti skont it-testment tat-testur Anthony sive
Anton Feli¢c Attard f'terminu perentorju, hekk Kkif
stabbilit mill-istess Onorabbli Qorti u skont r-
rendikont tal-gid li kellu t-testatur u skont il-legati
msemmija fl-istess testament;

Tordna l-konvenut ihallas l-imghaxijiet fuq is-somma
stabbilita li trid tinghata skont [i]l-legat imholli lilhom,
mid-data tal-prezentata tac¢-cedoli ta’ depozitu li
intavola I-konvenut intempestivament;

4. Tistabillixi li ¢-¢edoli ta” depozitu li intavola I-
konvenut testatur Joseph Attard huma intempestivi u
allura kull spejjez marbuta mal-istess c¢edoli ta’
depoziti ghandhom jigu sopportati mil-istess
konvenut;

5. Tordna il-likwidazzjoni ta” danni arbitrio boni viri fil-
konfront tal-esponenti stante d-danni minnhom
sofferti ghax l-konvenut ma wettagx dmiru u ta’
rendikont tal-gid li kellu t-testatur.

Bl-ispejjez.
Rat ir-rikors guramentat ipprezentat fit-12 ta” Mejju, 2021;1

Rat li dan ir-rikors ingab a konjizzjoni tal-Qorti fit-30 ta’
Gunju, 2021 u gie appuntat ghas-smigh ghas-7 ta’ Ottubru,
2021;2

Rat 1li li sar tentattiv ta’ notifika tal-konvenut bir-rikors
guramentat u l-atti fl-14 ta’ Gunju, 2021, pero l-putier
iddikjara li ma fetah hadd;

Rat li sar tentattiv ta’” notifika fit-2 ta” Settembru, 2021, pero
l-konvenut ma giex notifikat. Fir-referta ma hemmx indikat
li l-attur jew il-legali tieghu gew infurmati b’dan;

Rat li l-attur Carmelo Attard gie notifikat bl-avviz tas-
smigh fit-3 ta” Awwissu, 2021;

Rat il-verbal tas-seduta tas-7 ta” Ottubru, 2021, fejn il-Qorti
gibdet l-attenzjoni tal-atturi li I-konvenut kien ghadu ma
hux notifikat;

1 A fol. 1 sa fol. 7 tal-process.
2 A fol. 14 tal-process.

Rat li fit-3 ta” Dicembru, 2021 l-atturi talbu li ssir notifika
wara l-hin legali u jekk tirrizulta fin-negattiv issir bil-
procedura tal-pubblikazzjoni u affissjoni;

Rat li fil-31 ta’ Jannar, 2022 il-purtier iddikjarat li ma
nnotifikatx lill-konvenut ghax «ma fetah hadd» u li
infurmat b’dan lil-legali tal-atturi;

Rat li fil-15 ta” Frar, 2022, il-Qorti diversament ippreseduta
iddikjarat illi I-kawza kienet ser tkompli tinstema’” minn din
il-Qorti kif preseduta;?

Rat li fl-4 ta” Marzu, 2022, il-konvenut ghalkemm kien
ghadu ma hux notifikat bl-atti intavola rikors fejn filwaqt li
attira l-attenzjoni tal-Qorti li huwa kienu ghadu ma hux
notifikat bl-atti, jghid ukoll li t-terminu perentorju ta” sitt
(6) xhur sabiex jinghalqu 1-proc¢eduri bil-miktub ai termini
tal-Artikolu 963(3) kien skada u ghalhekk talab lill-Qorti
tiddikjara l-kawza bhala dezerta;

Rat li fl-24 ta’ Gunju, 2022, il-Qorti b’digriet tal-istess
gurnata akkordat lill-atturi I-fakulta illi jinnotifikaw lill-
konvenut permezz tal-procedura ta’ publikazzjoni u
affissjoni. Dakinhar stess il-kawza giet differita biex issir in-
notifika bil-procedura msemmija;

Rat i fid-19 ta” Awwissu, 2022 saret il-pubblikazzjoni fil-
gazzetta tal-Gvern fit-3 ta’ Novembru, 2022 saret I-
affissjoni;

7

Rat ir-risposta guramentata pprezentata fl-10 ta
Novembru, 2022;

3 A fol. 28 tal-process.

Rat li fis-seduta tas-17 ta’ Frar, 2023 il-partijiet ittrattaw 1-
ewwel e¢¢ezzjoni preliminari sollevata mill-konvenut;

Rat i fl-istess seduta 1-kawza giet differita ghal-lum sabiex
tinghata sentenza preliminari fuq l-ewwel ecc¢ezzjoni
sollevata mill-konvenut;

IKKUNSIDRAT:

Preliminari.

Din tal-lum hija sentenza preliminari fuq l-e¢¢ezzjoni ta’
dezerzjoni ai termini tal-Artikolu 963 tal-Kap. 12 tal-Ligijiet
ta’ Malta, sollevata mill-konvenut.

Joseph Attard, il-konvenut, jishaq illi l-pro¢eduri bil-
miktub ma gewx konkluzi fi Zmien ta’ sitt (6) xhur kif
provdut fl-Artikolu msemmi u billi dak it-terminu huwa
wiehed perentorju, allura huwa jghid li 1-Qorti ghandha
tiddikjara l-kawza bhala dezerta.

Min-naha taghhom l-atturi jghidu illi huma ma jahtu xejn
ghad-dewmien li kien hemm fin-notifika tal-konvenut billi
dan ma kienx tort taghhom. Jghidu li huma ghamlu l-almu
taghhom biex jinnotifikaw lill-konvenut izda dan kull
darba ma kienx jiftah biex jiehu n-notifika. Jghidu wkoll li
fil-fatt li I-konvenut kien intavola rikors fl-4 ta” Marzu, 2022
fejn kien talab 1i 1-Qorti tiddikjara l-kawza dezerta juri li
huwa kellu gharfien shih tal-kawza u ghalhekk it-talba
tieghu ma tistax tigi milqugha. Izidu wkoll 1i d-dewmien
biex jigu notifikati I-atti huwa rizultat ta” problemi fil-Qorti,
li taghhom huma ma jahtu xejn. Itennu li rigward id-
dezerzjoni din il-Qorti diga ddikjarat ruhha fid-digriet tal-
24 ta’ Gunju, 2022 u ghalhekk din l-e¢¢ezzjoni ghandha tigi
michuda.

Id-Dritt.
L-Artikolu 963 tal-Kap. 12 tal-Ligijiet ta” Malta jipprovdi illi:

«(1) Bla hsara tad-dispozizzjonijiet tas-subartikolu (3) u tal-artikoli
416 u 420, il-procedura bil-miktub, fkull kawza, ghandha tigi
maghluqa, fil-qorti tal-ewwel grad, fiz-zmien perentorju ta’ sitt
xhur, u, fil-qorti fi grad ta” appell, fiz-zmien perentorju ta’ sena.

(2) Fil-qorti tal-ewwel grad, iz-zmien jibda ghaddej minn dak in-
nhar tal-prezentata tar-rikors guramentat, u, fil-qorti fi grad ta’
appell, minn dak in-nhar tal-prezentata tar-rikors tal-appell ghat-
thassir jew tibdil tas-sentenza appellata.

(3) Jekk, ukoll jekk ikunu ghaddew iz-Zminijiet perentorji msemmijin
fis-subartikolu (1), jinsab i I-proceduri bil-miktub fkawza
m’humiex maghluqa, il-qorti ghandha ghal darba wahda biss taghti
dawk I-ordnijiet li jidhrilha xierqa sabiex l-istess proceduri jinghalqu
kemm jista’ jkun malajr u sabiex jigi evitat illi I-kawza tmur dezerta
minhabba fxi nuqqas ta’ notifika jew minhabba fxi nuqgqas ta’
twettiq ta” xi procedura jew formalita.

(3A) Id-dezerzjoni ta’ kawza ghandha tigi dikjarata b’digriet moghti
fil-qorti  bil-miftuh jekk, wara li jkunu nghataw l-ordnijiet
imsemmijin fis-subartikolu (3), il-proceduri bil-miktub jibgghu ma
jinghalqux. 1l-procedura bil-miktub titqies maghluqa jekk il-parti li
ma tkunx giet innotifikata b’att tidher fis-smigh tal-kawza.

(4) B'dak kollu li hu migjub fis-subartikolu (3), il-proceduri bil-
miktub ghandhom jitgiesu maghluga kemme-il darba I-parti, li ma
tkunx giet innotifikata b’att mehtie$ ghall-eghlug tal-process, tidher
wagqt is-smigh tal-kawza u ma taghtix l-eccezzjoni li I-proceduri bil-
miktub ma gewx maghluga u tghaddi jew xjentement thalli lil
haddiehor jghaddi ghal atti ohra bla ma taghti dik I-eccezzjoni. Jekk
il-proceduri bil-miktub ma jigux maghluqa il-kawza titgies dezerta.



Rikors Guramentat nru 44/2021 BS

(5) Bla hsara tad-dispozizzjonijiet tal-artikolu 732(2), kawza, Ii I-
proceduri bil-miktub taghha ma jigux maghluqa, minkejja l-ordnijiet
moghtija mill-Qorti skont is-subartikolu (3), fiz-zmien hawn fug
imsemmi:

(a) meta I-kawza tkun quddiem qorti tal-ewwel grad, din ghandha
titqies bhala kawza li tkun tqeghdet fuq il-lista ta’ kawzi ghas-smigh
u li susseqwentement b’ordni tal-qorti, tkun thalliet ghal data mhux
specifikata, u d-dispozizzjonijiet tal-artikoli 964 sa 967 ghandhom
ikunu japplikaw ghaliha; u

(b) meta l-kawza tkun quddiem qorti tat-tieni grad, din ghandha

titgies bhala kawza dezerta.

(6) Bid-dezerzjoni ta” kawza fil-qorti tal-ewwel grad il-procediment
jispicéa izda ma jispiccax il-jedd ghall-azzjoni. Fil-gorti fi grad ta’
appell, bid-dezerzjoni jispicca l-appell, u s-sentenza appellata ssir
sudikat.»

Jibda biex jinghad illi artikolu appena ¢itat minbarra li
jipprovdi dwar l-estremi li jwasslu ghal dikjarazzjoni ta’
dezerzjoni ta” kawza huwa provvediment statutorju ta’
ordni pubbliku*.

Skont I-Artikolu hawn ¢itat, quddiem Qorti tal-ewwel grad
l-pro¢eduri bil-miktub iridu jinghalqu f’sitt (6) xhur. Dan
it-terminu  jiskatta malli jigi pprezentat ir-rikors
guramentat u l-ligi hija ¢ara fis-sens illi dan it-terminu
huwa perentorju. Maghdud ma dan pero l-legislatur irid
ukoll illi kawza ma tigix iddikjarata dezerta
immedjatament malli jiskadi t-terminu izda biss wara li 1-
parti li tinghata l-ordnijiet mehtiega mill-Qorti f'digriet
mogqri fil-miftuh, tonqos li taghmel dak ordnat lilha u dana

4 Av. Dr Nicolai Vella Falzon noe -vs- Car One Europe Limited et., Prim’
Awla, deciza fil-5 ta” Jannar, 2015.

billi s-sanzjoni tad-dezerzjoni hija radikali hafna. Infatti
ntqal illi «l-istitut tad-dezerzjoni huwa mahsub biex jippenalizza
lil dak I-attur (jew appellant) li ma jkunx qieghed imexxi bil-ghagal
il-procedura mibdija minnu, izda mhux mahsub la biex jorbot idejn
il-Qorti fl-appuntament tal-kawzi u langas biex isawwat lill-attur
(jew appellant, skond [sic] il-kaz) minhabba htigijiet amministrativi
tal-Qorti ( Ara P.A. GCD 5.11.1999 fil-kawza fl-ismijiet Dr. T.
Azzopardivs V. Aquilinaet ...)1lli I-Qorti tifhem ukoll li s-sanzjoni
tad-dezerzjoni hija wahda radikali tal-process u trid tithaddem biss
u safejn ikunu jghoddu c¢-Cirkostanzi li tahtha jmisshom
japplikaw.»®

Fil-kaz odjern il-Qorti bis-sahha tas-setgha moghtija lilha ai
termini tas-subinc¢iz (3) tal-Artikolu 963 tal-Kap. 12 tal-
Ligijiet ta” Malta, b’digriet tal-24 ta’ Gunju, 2022, tat lill-
atturi ordni biex jinnotifikaw lill-konvenut permezz tal-
pubblikazzjoni u affissjoni. Mill-atti jirrizulta 1i l-atturi
ghamlu dak ordnat tant illi saret il-pubblikazzjoni fil-
Gazzetta tal-Gvern kif ukoll I-affissjoni. Issa huwa minnu li
l-affissjoni saret ' Novembru, 2022 u allura wara li kienu
ghaddew sitt (6) xhur ohra mid-digriet tal-Qorti,
madankollu din il-Qorti tapprezza d-diffikultajiet li qed
jkollhom jaffac¢jaw l-Avukati fil-Qorti ta” Ghawdex fejn
jidhlu n-notifiki u ghalhekk tqis illi d-dewmien ma hux
rizultat li l-atturi injoraw l-ordni taghha.

Fid-dawl ta dak kollu hawn ikkunsidrat il-Qorti ser
tghaddi sabiex tichad l-ewwel e¢cezzjoni tal-konvenut u
tordna il-prosegwiment tal-kawza.

5 Zammit Francis noe -vs- Almeco Limited, Prim’Awla, deciza fil-15 ta” April
2013.

— 10 —

DECIDE:

Ghaldagstant in vista tal-premess u ghall-motivi ga
espressi, il-Qorti qged tichad Il-ewwel eccezzjoni tal-
konvenut u tordna I-prosegwiment tal-kawza.

L-ispejjez ta’ din is-sentenza in parte jithallew ghall-

gudizzju finali.

(ft.) Dr Brigitte Sultana
Magistrat

(ft.) John Vella
D/Registratur
Vera Kopja

Ghar-Registratur

